
Vak: Graad 8 Afrikaans: Huistaal
Onderwerp: Afrikaans Huistaal: Kwartaal 1 - Eksamen 1
Totaal: 99 Punte

Naam:

Datum:

Vraag 1: Veelvuldige Keuse 4 punte
Kies die korrekte trappe van vergelyking vir 'gedaan'.

A gedaan → gedaner → gedaanste

B gedaan → gedaan → gedaan

C gedaan →  meer gedaner → mees gedaanste

D gedaan → meer gedaan → mees gedaan

Vraag 2: Waar/Onwaar 2 punte
Moed en moet is homonieme van mekaar.

WAAR ONWAAR

Vraag 3: Skryf Jou Antwoord 3 punte
Wanneer iemand 'n liefdesteleurstelling gehad het, sê ons sy/haar hart is ... .

Antwoord met EEN woord.

Vraag 4: Voltooi Die Ontbrekende 4 punte
Sê of elkeen van die volgende sinne 'n letterlike of figuurlike betekenis het:

Die stout seun trek sy skoene aan. - (1) .
Die stoute skoene aantrek - (2) .

Opsies Is: figuurlik | letterlik | duidelik | onseker

1 2

Hierdie prent verwys na die volgende vrae: 5

Vraag 5: Veelvuldige Keuse 4 punte
As 'n sin met "NEE" begin, verander die ... .

A werkwoord

B bywoord

C voornaamwoord

D lidwoord

Vraag 6: Veelvuldige Keuse 4 punte
As jy iets baie, baie weinig doen, doen jy dit ...

A bloedweinig

B skreeuweinig

C springweinig

D brandweinig

Vraag 7: Veelvuldige Keuse 4 punte
Groep 1 voegwoorde: Kies die korrekte sin.

Jy kan dit doen. Jy kan dit los.

A Óf jy kan dit los óf jy kan dit doen.

B Voordat jy dit los, kan jy dit doen.

C Omdat jy dit doen, kan jy dit los.

D Jy kan dit doen, of jy kan dit los.

Vraag 8: Skryf Jou Antwoord 3 punte
Gee die regte vorm van die byvoeglike naamwoord in die volgende sin:

Die (oulik) kindertjies speel op die groen gras.

Vraag 9: Voltooi Die Ontbrekende 4 punte
Groep 3 voegwoorde: Die (1) (2) in die sin en die (3) gaan tot die (4) van die sin.

Opsies Is: verander | draai om | einde | in die middel | woordorde | werkwoord

1 2

3 4

Vraag 10: Voltooi Die Ontbrekende 8 punte
Ons beskryf ook mense se emosies met intensiewe vorme:
Iemand wat baie gek is, is (1) ; as iemand baie verlief is, is hy (2) ; as iemand baie gelukkig is, is sy (3)
en iemand wat baie bang is, is hy (4) .

Opsies Is: dolgelukkig | stapelgek | smoorbang | vrekgelukkig | doodgek | dolverlief | vrekverlief | doodbang

1 2

3 4

Vraag 11: Waar/Onwaar 2 punte
Bepaal of die betekenis van die volgende idioom korrek is: 

Idioom: Met ’n mond vol tande sit. 
Betekenis: Nie weet wat om te sê nie, so jy sit net.

WAAR ONWAAR

Vraag 12: Waar/Onwaar 2 punte
Pikblou is die intensiewe vorm van baie blou.

WAAR ONWAAR

Vraag 13: Skryf Jou Antwoord 3 punte
Voltooi die volgende sinne in die ontkennende vorm met EEN woord:

1. Die hoep-hoep maak sy eie kleintjies groot.
    Die hoep-hoep maak ... sy eie kleintjies groot ... .

2. Die temperatuur daal in die somer.
    Die temperatuur daal ... in die somer ... .

Hierdie prent verwys na die volgende vrae: 14

Vraag 14: Voltooi Die Ontbrekende 6 punte
Gee die regte vorm van die byvoeglike naamwoord:

Die som is moeilik. Dit is 'n (1) som.
Dit is 'n slim vrou. Die vrou is (2) .
Die meisie is vriendelik. Dit is 'n (3) meisie.

Opsies Is: moeilike | vriendelik | slim | moeilik | vriendelike

1 2

3

Vraag 15: Veelvuldige Keuse 4 punte
Kies die regte vorm van die indirekte rede van die volgende sin:

Direkte rede: Barend sê: Ek is moeg, want ek het niks geslaap nie.

A Barend sê dat hy niks geslaap het nie.

B Barend sê dat hy moeg is.

C Barend sê hy is te moeg om te slaap.

D Barend sê dat hy moeg is, want hy het niks geslaap nie.

Vraag 16: Waar/Onwaar 2 punte
Alle intensiewe vorme word vas geskryf.

WAAR ONWAAR

Vraag 17: Waar/Onwaar 2 punte
Lees word makliker gemaak deur 'n afkappingsteken.

WAAR ONWAAR

Hierdie prent verwys na die volgende vrae: 18

Vraag 18: Veelvuldige Keuse 4 punte
Kies die woordsoort wat by hierdie woorde pas:

hond, kat, boer, skaap, huis, ...

A Abstrakte selfstandige naamwoorde

B Massaname

C Eiename

D Soortname

Vraag 19: Skryf Jou Antwoord 3 punte
Kombineer die volgende sinne met die voegwoord uit groep 1 in hakies:

Ek eet baie. Ek is baie honger. (want)

Vraag 20: Voltooi Die Ontbrekende 8 punte
Kies die regte woorde om die indirekte rede korrek te voltooi.

Direkte rede: Antjie sê: "Hierdie bal is myne. Hier is jou bal."
Indirekte rede: Antjie sê dat (1) bal (2) is en (3) is (4) bal.

Gee jou antwoorde in die volgorde wat dit in die sin voorkom.

Opsies Is: hier | daardie | sy | hare | daar

1 2

3 4

Vraag 21: Skryf Jou Antwoord 3 punte
Wat word woorde wat dieselfde gespel word en wat dieselfde beteken, maar verskillende
toepassingsmoontlikhede het, genoem?

Vraag 22: Veelvuldige Keuse 4 punte
Paronieme is woorde wat dieselfde stam het, maar in vorm en betekenis verskil. Watter woord  is die
stam van die volgende paronieme:

bomenslike

onmenslike

menslik

A like

B mens

C on

D bo

Vraag 23: Skryf Jou Antwoord 3 punte
Gee die korrekte vorm van die vergrotende en oortreffende trappe in die volgende sin:

Die kinders is opgewonde omdat die skool begin, die pa's is (opgewonde), maar die ma's is die
(opgewonde) van almal.

Tik slegs die vergrotende en oortreffende trappe, sonder enige leestekens.

Vraag 24: Voltooi Die Ontbrekende 10 punte
Voorsien die volgende sinne van die nodige leestekens:

(1) Ek het nou genoeg gehad (2) (3) skree die kwaai juffrou.
Ma (4) wat eet ons vir aandete (5) .

Opsies Is: ! | " | , | . | ? | :

1 2

3 4

5

Vraag 25: Skryf Jou Antwoord 3 punte
Skryf die volgende sin oor in die indirekte rede. Begin soos aangedui.

Die verkeersman beveel vir Jan: "Hou dadelik hier oorkant stil!"

Die verkeersman beveel dat Jan ...

Totaal: 99 Punte

